ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

Ո Ր Ո Շ ՈՒ Մ 

մարտի 2013 թվականի  N         -Ն 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2002 ԹՎԱԿԱՆԻ ՀՈՒԼԻՍԻ 25-Ի N 1149-Ն ՈՐՈՇՄԱՆ ՄԵՋ
 ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ
    ՄԱՍԻՆ


-----------------------------------------------------------------------------------------

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2002 թվականի հու​լիսի 25-ի «Հայաստանի Հանրապետության բնապահպանության նախա​րարության աշխատա​կազ​մի բնապահպանական պետական տեսչության կանոնադրությունը և կառուցվածքը հաստատելու մասին» N 1149-Ն որոշման (այսուհետ` որոշում) մեջ կատարել հետևյալ փոփոխությունները և լրացումները՝ 

1) որոշման N 1 հավելվածի 8-րդ կետում՝
ա. «դ» ենթակետը շարադրել հետևյալ խմբագրությամբ.

  «դ) ընդերքօգտագործման ընթացքում բնության և շրջակա միջավայրի պահպանության՝
 ընդերքօգտագործման հետևանքով խախտված հողերի ռեկուլտիվացիոն, այդ թվում նաև ծառատնկման, կանաչապատման աշխատանքների իրականացման, մշակված հանքերի տարածությունների վերակառուցման նկատմամբ.

ընդերքօգտագործման իրավունքով նախատեսված բնապահպանական միջոցառումների իրականացման համար ստանձնած պարտավորությունների կատարման նկատմամբ.

ընդերքօգտագործման բնագավառում բնության և շրջակա միջավայրի պահպանության նորմերի, պայմանների ու պահանջների կատարման նկատմամբ. 

        

 հանքարդյունահանման համալիրի ապամոնտաժման, հանքավայրերի կոնսերվացման, փակման և հրաժարման նախագծերի, ծրագրերի կատարման նկատմամբ,».

        բ. «ը» ենթակետի առաջին և երկրորդ պարբերություններում «բնօգտագործման»  բառերից հետո լրացնել «մակերևութային, ստորերկյա քաղցրահամ ջրերի և կենսապաշարների մասով)»  բառերով : 

2. Հայաստանի Հանրապետության բնապահպա​նու​թյան նախարարության աշխատակազմի բնապահպանական պետական տեսչության Ընդերքի երկրաբանական և մարկշեյդերական վերահսկողության բաժինը վերակազմակերպել Ընդերքի բնապահպանական վերահսկողության բաժնի: Այդ կապակցությամբ որոշման N 2 հավելվածի «I. Կառուցվածքային ստորաբաժանումներ» բաժնում «Ընդերքի երկրաբանական և մարկշեյդերական վերահսկողության բաժին» բառերը փոխարինել «Ընդերքի բնապահպանական վերահսկողության բաժին» բառերով:

3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ բնապահպանության նախարար
Արամ Հարությունյան
	ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 25-Ի N 1149-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Ընթացիկ իրավիճակը և իրավական ակտի ընդունման անհրաժեշտությունը
  <<Հայաստանի Հանրապետության բնապահպանության նախարարության աշխատակազմի բնապահպանական պետական տեսչության կանոնադրությունը և կառուցվածքը հաստատելու մասին>>  Հայաստանի Հանրապետության կառավարության N 1149-Ն որոշումն ընդունվել է  2002 թվականին: Որոշման 1-ին կետով հաստատված բնապահպանական պետական տեսչության կանոնադրության 8-րդ կետի <<դ>> ենթակետով  սահմանված գործառույթները բխում էին <<Բնապահպանական վերահսկողության մասին>> ՀՀ  օրենքի 22-րդ հոդվածում սահմանված լիազորություններից, և 06.11.2002թ. ընդունված Հայաստանի Հանրապետության ընդերքի մասին օրենսգրքում,  ինչպես նաև <<Ընդերքն օգտակար հանածոների շահագործման նպատակով ուսումնասիրության և արդյունահանման համար տրամադրելու (կոնցեսիայի) մասին>> ՀՀ օրենքում   ամրագրված պահանջներին: 28.11.2011թ. ընդունված <<Ընդերքի մասին Հայաստանի Հանրապետության օրենսգիրք>> ՀՀ օրենքով ուժը կորցրած ճանաչվեցին Հայաստանի Հանրապետության ընդերքի մասին օրենսգիրքն ու <<Ընդերքն օգտակար հանածոների շահագործման նպատակով ուսումնասիրության և արդյունահանման համար տրամադրելու (կոնցեսիայի) մասին>> ՀՀ օրենքը և սահմանվեցին նոր իրավասություններ ու պահանջներ, որոնց հիման փոփոխություններ կատարվեց <<Բնապահպանական վերահսկողության մասին>> ՀՀ  օրենքի 22-րդ հոդվածում և ընդերքի նկատմամբ վերահսկողական գործառույթներ նախատեսող մյուս մասերում: Հետևապես անհրաժեշտություն է առաջացել բնապահպանական պետական տեսչության կանոնադրության ընդերքի նկատմամբ վերահսկողական գործառույթներ նախատեսող մասերը համապատասխանեցնել <<Բնապահպանական վերահսկողության մասին>> և <<Ընդերքի մասին Հայաստանի Հանրապետության օրենսգիրք>> ՀՀ օրենքների պահանջներին և ըստ այդմ տեսչության կառուցվածքում կատարել համապատասխան ստորաբաժանման անվանման փոփոխություն:



	2. Առաջարկվող կարգավորման բնույթը

   <<Հայաստանի Հանրապետության կառավարության 2002 թվականի հուլիսի 25-ի N 1149-Ն որոշման մեջ փոփոխություններ և լրացում կատարելու մասին>>  ՀՀ կռավարության որոշման նախագծով բնապահպանական պետական տեսչության կանոնադրությունում կամրագրվեն <<Ընդերքի մասին Հայաստանի Հանրապետության օրենսգիրք>> ՀՀ օրենքի 19-րդ, 57-րդ, 64-րդ և 67-րդ հոդվածներով և Հայաստանի Հանրապետության 2011 թվականի նոյեմբերի 28-ի <<Բնապահպանական վերահսկողության մասին>>  Հայաստանի Հանրապետության օրենքում փոփոխություններ և լրացումներ կատարելու մասին>> ՀՕ-281-Ն օրենքի 2-րդ հոդվածով սահմանված   պահանջներին համապատասխան վերահսկողական գործառույթներ: 



	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ բնապահպանության նախարարության աշխատակազմի համապատասխան ստորաբաժանումների կողմից: 



	4. Ակնկալվող արդյունքը

Որոշման ընդունման դեպքում Հայաստանի Հանրապետության բնապահպանության նախարարության աշխատակազմի բնապահպանական պետական տեսչության կողմից իրականացվելիք վերասկողական գործառույթները կհամապատասխանեն գործող օրենքներով սահմանված պահանջներին:




                                             ՀՀ բնապահպանության նախարար

Արամ Հարությունյան
                                      Տ Ե Ղ Ե Կ Ա Ն Ք

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 25-Ի N 1149-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄ ԿԱՏԱՐԵԼՈՒ ՄԱՍԻՆ>>  ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
<<Հայաստանի Հանրապետության կառավարության 2002 թվականի հուլիսի 25-ի  N 1149-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա: 

Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 25-Ի N 1149-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄ ԿԱՏԱՐԵԼՈՒ ՄԱՍԻՆ>>  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
<<Հայաստանի Հանրապետության կառավարության 2002 թվականի հուլիսի 25-ի  N 1149-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ԱՄՓՈՓԱԹԵՐԹ
<<Հայաստանի Հանրապետության կառավարության 2002 թվականի հուլիսի 25-ի №1149-Ն որոշման մեջ փոփոխություններ և լրացում կատարելու մասին>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ դիտողուԹՅՈՒՆՆԵՐԻ ԵՎ առաջարկությունների

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1.
	Հայաստանի Հանրապետության  Էներգետիկայի և բնական պաշարների նախարարության 12.2012թ.  № 01/7776-12 գրություն
	1. 1-ին կետի 1-ին ենթակետի <ա> պարբերության`

1) <դ) ընդերքի օգտագործման և պահպանության՝> բառերը փոխարինել <ընդերքօգտագործման ընթացքում բնության և շրջակա միջացայրի պահպանության՝> բառերով` Ընդերքի մասին ՀՀ օրենսգրքի (այսուհետ՝ Օրենսգիրք) 65-րդ հոդվածի և <Բնապահպանական վերահսկողության մասին> ՀՀ օրենքի (այսուհետ՝ Օրենք) 4-րդ հոդվածի 2-րդ պարբերության համաձայն,

2) <բնության և շրջակա միջավայրի պահպանությանն ուղղված պայմանագրային պարտավորությունների կատարման նկատմամբ.> բառերը փոխարինել <ընդերքօգտագործման իրավունքով նախատեսված բնապահպանական միջոցառումների իրականացման համար ստանձնած պարտավորությունների կատարման նկատմամբ.> բառերով, համաձայն Օրենսգրքի 73-րդ հոդվածի 2-րդ մասի և Օրենքի 22-րդ հոդվածի 1-ին մասի 4-րդ կետի <զ> ենթակետի,

3) 1-ին կետի 1-ին ենթակետի <բ> պարբերությունը շարադրել հետևյալ խմբագրությամբ՝ 
<բ.<ը> ենթակետի առաջին և երկրորդ պարբերություններում <վճարներ> և <վճարների> բառերից հետո լրացնել <(բացառությամբ  օգտակար հանածոների)>, համաձայն ՀՀ կառավարության 2001թ. հոկտեմբերի 17-ի N986 որոշմամբ հաստատված հավելվածի <Բնապահպանական եվ բնօգտագործման վճարների հաշվարկման ու վճարման կարգի> 4-րդ կետի,

4) 1-ին կետի 2-րդ ենթակետի <Ընդերքի վերահսկողության բաժին> բառերը փոխարինել <Ընդերքօգտագործման ընթացքում բնության և շրջակա միջավայրի պահպանության վերահսկողության բաժին> բառերով, հիմքը ընդունելով Օրենսգրքի 17-րդ հոդվածի 1-ին մասի 16-րդ կետը և 74-րդ հոդվածի 1-ին մասը: 

	Ընդունվել է
Ընդունվել է 


	դ) ենթակետի անվանումը շարադրվել է առաջարկին համապատասխան:
դ) ենթակետի 2-րդ նախադասությունը շարադրվել է առաջարկին համապատասխան:


	
	
	
	 Ընդունվել է
Ընդունվել է մասնակի 
	ը. Ենթակետը լրացվել է <<մակերևութային, ստորերկյա քաղցրահամ ջրերի և կենսապաշարների մասով)»  բառերով:
2-րդ ենթակետում ավելալացվել է  <<բնապահպանական>> բառը :

	2.
	Հայաստանի Հանրապետության  ֆինանսների նախարարության 08.01..2013թ.  № 034/41-13 գրություն

	«Հայաստանի Հանրապետության կառավարության 2002 թվականի հուլիսի 25-ի N 1149-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծում առաջարկում է սահմանել, թե ինչի հետևանքով է տեսչության կառուցվածքում կատարվում առաջարկվող փոփոխությունը (բաժինը լուծարվում, վերակազմակերպվում, թե անվանափոխվում է): 


	Ընդունվել է 
	2-րդ ենթակետում կատարվել է համապատասխան բառերով  լրացում :.

	3.
	Հայաստանի Հանրապետության  կառավարության աշխատակազմի 12.02.13թ. №02/11.1/1901-13 գրությամբ ներկայացված դիտողություններ

	1. որոշման N 1 հավելվածի 8-րդ կետի «դ» ենթակետում`

1) առաջին պարբերությունը շարադրել ըստ օրենսգրքի դրույթների`

«վերահսկողություն ռեկուլտիվացիայի ծրագրի, այդ թվում նաև՝ ծառատնկման, կանաչապատման աշխատանքների կատարման նկատմամբ:». 

2) 4-րդ պարբերությունում «նկատմամբ» բառից հետո լրացնել «բնապահ​պա​նա​​կան վերահսկողություն» բառերը:

2. Նախագծի 1-ին կետի 2-րդ ենթակետը շարադրել որպես 2-րդ կետ՝ նշելով, որ վե​րակազմակերպումն իրականացվում է Հայաստանի Հանրապետության բնապահպա​նու​թյան նախարարության աշխատակազմի բնապահպանական պետական տեսչության կառուցվածքում: 


	Ընդունվել է մասնակի
Չի ընդունվել
Ընդունվել է 
	«դ» ենթակետը խմբագրվել է:
ՀՀ կառավարության 2002 թվականի հուլիսի 25-ի №1149-Ն որոշման 1-ին հավելվածի 8-րդ կետում «բնապահ​պա​նա​​կան վերահսկողություն» բառերն ամրագրված են և ենթակետերում թվարկվում են դրանց ուղղությունները:
2-րդ ենթակետը շարադրվել է որպես 2-րդ կետ և նշված բառերն ավելացվել են:

	4.
	Հայաստանի Հանրապետության արդարադատության նախարարության 20.02.2013թ. №01/932-13 գրություն
	1) նախագծի նախաբանում անհրաժեշտ է հղում կատարել այն հիմնական իրավական ակտերին, որոնցով ՀՀ կառավարությունը լիազորվել է ընդունելու 2002 թվականի հուլիսի 25-ի թիվ 1149-Ն որոշումը, մասնավորապես` խոսքը վերաբերում է «Պետական կառավարչական հիմնարկների մասին» ՀՀ օրենքին, ինչպես նաև «Բնապահպանության վերահսկողության մասին» ՀՀ օրենքին և «Ընդերքի մասին» ՀՀ օրենսգրքին:

2) Նախագծի 1-ին կետի 1-ին ենթակետի «ա» պարբերությունում «միջացայրի» բառն անհրաժեշտ է փոխարինել «միջավայրի» բառով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները.


	Ընդունվել է 

Ընդունվել է 


	Նախաբանում կատարվել է հղում :

Վրիպակը շտկվել է :



	5.
	ՀՀ քաղաքացիական ծառայության խորհրդի 25.02.13թ. №01/12/2/503-13 գրություն
	Դիտողություններ չունենք:
	
	


ՀՀ բնապահպանության նախարար 
Արամ Հարությունյան























































































































































